
ــەدا خاتــوو شــنۆ شــواری، کــە خەریکــی  لــەم رۆژان
خوێنــدن و ئامادەکردنــی نامــەی ماســتەرە، رووی لــێ 
نــام کــە لەســەر لایەنێکــی کولتــووری کــوردەواری را و 
ســەرنجی خۆمــی پــێ بڵێــم، چونکــە نامەکــەی تایبەت 
کــوردەواری،  ژیانــی  جوانــەی  لایەنــە  بــەم  کــردووە 
لەنــاو  بێریانــە  بــازی  و  )بێرکــردن(  بابەتــی  ئەویــش 
خاتوونــە  لــەو  دەستخۆشــی  ســەرەتا  کوردەواریــدا. 
ــان و  ــەی ژی ــەم لایەن ــی ب ــۆ گرنگیدان ــزە دەکــەم ب بەڕێ
ــە رۆژگاری  ــە ل ــووری کــوردەواری، کــە هەڵبەت کولت
زووەوە تا ئێســتاکەش بەشــێکی بەرچاوی گوندنشــینان 
و ئاژەڵــداران لەســەر هەمــان رێچکــەی جــاران پەیــڕەوی 

ــەو کولتــوورە دەکــەن. ئ
کــە  کوردەواریــدا،  کۆمەڵگــه ی  لــە  بێرکــردن 
کۆمەڵگه یەکــی شــوانکارە و کشــتوکاڵی بــووە، بریتــی 
بــووە لــە هێنانــەوەی مێگەلــی مــەڕ و بــزن بــۆ نزیکتریــن 
ــۆ دروســتکردنی  شــوێنی مــاڵ و دۆشــینی شــیریان، ب
و  کەشــک  و  شــیرێژ  و  ژاژی  و  پەنیــر  و  ماســت 
دۆ و رۆن، ئەویــش بــە شــێوەیەک کــە مێگەلەکــە 
لەنــاو چەپەرێــک دەکــران و لــە زارکــی چەپەرەکــە 
بەرامبەریــدا  لــە  و  بەردێــک  لەســەر  شــوانکارێک 
ــە  ــوان لەســەر بەردێــک دادەنیشــت، شــوانکارەکە ب بێری
دەســت و قۆڵــی ســەری بــزن یــان مەڕێکــی دەگــرت 
بێریوانــی  بــەردەم  دەکەوتــە  گوانەکانیشــی  لای  و 
پەنجەکانــی  و  دەســت  بــە  ئەویــش  و  مــەڕدۆش 
ــان  ــۆ کار، ی ــێ دەدۆشــی و بڕێکیشــی ب شــیرەکەی ل
بەرخەکــەی دەهێشــتەوە، ئەگــەر هەیبــا، دەنــا هەمــووی 
لــێ دەدۆشــی، ئینجــا شــیرەکەیان دەهێنایــەوە ماڵــێ و 
ســەر ئاگریــان دەنــا و بڕێــک هەوێنیــان لەگــەڵ دەکــرد 
و دەیانکوڵانــد و ئــەوەی مەبەســتیان بوایــە لــە ماســت 
و پەنیــر و شــیرێژ و لــۆر و ژاژی دروســتیان دەکــرد.
ــوو،  ــر لادێیــی ب پێشــتر کــە کۆمەڵگــه ی ئێمــە زیات
ئــەوا لــە دەشــتی هەولێــر و زوورگــەکان، لــە دەوروبــەری 
شــار و تا شــارۆکە و گوندە دوورە دەســت و زۆزانەکان، 

زۆرینــەی خەڵــک خەریکــی ئاژەڵــداری و کشــتوکاڵی 
بــوون، هەڵبەتــە ئــەم کولتــوورەی )بێر(کردنــە و هــەروەز 
و جۆماڵکــردن و دروێنــە و باقــی کاروبــارەکان هەبــوون 
ــارە و هــەرەوەز ئەنجــام دەدران، بــەڵام  و زیاتریــش بــە زب
بەســەردا  گۆڕانیــان  بارودۆخــەکان  ئــەوەی  لەگــەڵ 
هــات و خەڵــک بــە چەندیــن هــۆکارەوە، سیاســی و 
ئابــووری و نائارامــی و بێــکاری و وێرانکردنــی لادێ 
ناچــار  عێــراق،  رژێمەکانــی  لەلایــەن  گونــدەکان  و 
ــەو کار و پیشــە و  ــەوا ل ــە شــارەکان، ئ ــوون روو بکەن ب
کولتوورانــە دوور کەوتنــەوە، تــا گەیشــتە رۆژگاری 
ئەمــڕۆ کــە دەبینیــن نــەوەی ئێســتا زیاتــر کەوتۆتــە 
ژێــر کاریگەریــی تەکنەلۆژیــا و لــە رەســەنایەتی دوور 

ــەوە. کەوتۆت
هەرچــی ســەبارەت بــە بێرکــردن و شــێوازەکەی و 
شــوێنی  ئــەوا  کوردیدایــە،  ئەدەبــی  لەنــاو  بێریــوان 
ئەوەتــا  داوەتــەوە،  تیــادا  رەنگــی  و  هەیــە  تایبەتــی 
شــیعری  هێمــن  مــام  کــورد  گــەورەی  شــاعیری 
و  نووســیوە  شــاکارێک  وەک  )شــەنگەبێری( 
خۆشــەوەک  دەنگــە  بــە  جــەزا  حەمــە  هونەرمەنــد 
گوتوویەتیــەوە، وەک چــۆن )وەفایــی(ی گەورە شــاعیر 
دەڕێســێ( تەشــی  )شــیرین  بەناوبانگەکــەی  شــیعرە 
ی نووســیوە و چەندیــن گۆرانیبێــژی وەک ماملــێ 
عوبەیــدوڵا  هەروەهــا  گوتوویانەتــەوە،   . و  خالقــی  و 
ــان(ی نووســیوە، کــە  ــازی بێری ــان شــیعری )ب ئەیووبیی
دواتــر کۆمەڵێــک گۆرانیبێــژی دەنگخــۆش بــە شــێوەی 
جیاجیــا گوتوویانەتــەوە، لەوانــە هونەرمەنــدان )حەســەن 
زیــرەک و محەمــەدی ماملــێ و مەزهــەری خالقــی 
و خوســرەوی ماملــێ و حاجــی عەبــدوڵا بلووریــان و 
)رهــام ســبحانی و حوســێن ســەفامەنش- بــە دووقۆڵــی( 

و چەندینــی تــر.
ئەمەش شیعرەکەی بازی بێریانە:

بازی بێریان چڕ و کێوە
بێری دێن گوارەیان پێوە

بازی بێریان.. 
تابلۆیەک لە ژیان و کولتووری کوردەواری

تەشی دەڕێسن بەڕێوە
ڕادەبرن، دڵ دەبەن، بە غەمزەی چاوان

بە برژانگ کون دەکەن، جەرگ و هەناوان
بازی بێریان لە گەڕاوە

لەنێو گیا مەندووکیان خاوە
قیبلەی ئاواتە بۆ دڵان

بازی بێریان، دوورە دەستە
بێری دێن، دەستە بە دەستە

هەرچی ڕادەبرێ، چاو مەستە
بازی بێریان، دوورە دێیە

بێری دێن، شیرمەشکیان پێیە
خۆم ڕاوەستاوم لە سەر ڕێیە
یار گۆڵی خۆی چاوی لێیە

هەرچــی ســەبارەت بــە تابلــۆی شــێوەکارییە بــۆ ئــەم 
بێگومــان  ئــەوا  بەرهەمــە کولتوورییــە کوردەوارییــە، 
ــێوازەی  ــەو ش ــان ئ ــە تابلۆکانی ــتر ل ــی پێش هونەرمەندان
بێــر و بێریوانیــان بەرجەســتە کــردووە، زۆر جــار وا بــووە 
کــە لــە پێشــانگاکان تابلــۆی بێریمان بەرچــاو کەوتبێ، 
ــر  ــم کــە کۆمەڵگه یەکــە زیات ــەڵام ئێســتا وەک گوت ب
هەڵبەتــە  پیشەســازییە،  و  تەکنەلۆژیــا  لــە  رووی 
کاریگەریــی بەســەر هونەریشــەوە دانــاوە و ئەوانیــش 
بــەلای قوتابخانــە هونەرییەکانــی ئەوروپــا و دنیــای 

دەرەوەدا دەچــن.
 وەک ئامــاژەم پێــداوە، لــە ئــەدەب و نووســیندا و 
هەمیش لە بواری هونەردا کەم تا زۆر ئەو پیشــەوەری 
کوردەوارییــە  کولتوورییــە  و  فۆلکلــۆری  کارە  و 
رەســه نانە وەک کەرەســتەی بەرهەمــی ئەدەبــی، یــان 
ــری  ــەوەی زیات ــۆ روونکردن ــوون، ب ــەکار هات ــەری ب هون
چیــرۆک  و  شــاعیران  دیوانــی  بچیــن  دەبــێ  وەڵام، 
مەیدانــەدا  لــەو  کــورد  ئەدیبانــی  نووســینەکانی  و 
هەڵدەینــەوە، کــە ئــەوە لێــرە کاری ئــەم بابەتــە نییــە 
ــدا  ــی تێ ــەڵام گومان ــت، ب و کار و مــاوەی زۆری دەوێ

نییــە کــە ئاماژەیــان بــۆ کــراوە و بــەکار هێنــراون.

تــا چەنــد ســاڵێک بــەر لــە ئیمــڕۆ، کــە هێشــتا 
بەنــاو  نەکردبــوو  ســەری  تەکنەلۆژیــا  و  عەولەمــە 
بابەتــە  ئــەوا  کۆمەڵگه کەمانــدا،  و  ماڵەکانمــان 
کولتــووری و فۆلکلــۆری و رەســەنەکان لــە تــەواوی 
ژانــرە ئەدەبییەکانــدا بــەکار دەهاتــن، لــە ناویشــیاندا 
ئــەوەی  لەبــەر  بــەڵام  گشــتی،  بــە  هونــەرەکان 
گۆڕانکارییــەکان خێــرا روویانــدا و تەوژمــی عەولەمــە 
و تەکنەلۆجیــا لەپــڕدا گەیشــتە ناومــان، زۆر لــە داب و 
کولتــوور و ســیما رەســەنەکانیان کاڵ کــردەوە و ئەگــەر 
کولتــووری  و  فۆلکلــۆر  بــە  تایبــەت  دامــەزراوەی 
رەســەن فریــای نەکــەون و بارەکــە راســت نەکەنــەوە، 
ئــەوا نــەوەی داهاتــوو هیــچ لــە بــارەی کولتــوور و 
ــە  ــەواو دەبێت ــێ و ت ــی نازان ــاب و باپیران ــۆری ب فۆلکل

دەرکەوتەکانــی. و  تەکنەلۆژیــا  کۆیلــەی 
)بــازی بێریــان( و )شــەنگەبێری( و )شــیرین تەشــی 
دەیــان  و  مێرگــۆڵان(  دەچنــە  )کچــان  و  دەڕێســێ( 
ئەدەبــی کــە شــاعیرانی گــەورە  شــاکاری دیکــەی 
میللییــەکان  و  رەســەن  گۆرانیبێــژە  و  نووســیویانە 
نەمرییــان  بــە  و  گوتوویانەتــەوە  شــێوە  جوانتریــن  بــە 
ــی  ــە دەوڵەمەندکردن ــوون ل هێشــتوونەتەوە، بەشــێکیش ب
بەرهەمــە ئەدەبییــەکان. گومانــم نییــە کــە لــە ئەدەبــی 
ســەر زارەکــی و بەنــد و پەنــد و بالۆرەشــدا شــوێنی 
ئــەو بابەتــە رەســەنانە هەیــە، بــۆ نموونــە گوتوویانــە 
)مــەڕ دۆشــتن و قــەزوان کرۆشــتن نەگۆترایــە(، واتــە 
بــە  شــەنگەبێری  یــان  بــکا،  کارێ  کابــان  ناکــرێ 
دەســتێ مــەڕ بدۆشــێ و بــە دەســتەکەی دیکــە قــەزوان 
بخاتــە نــاو دەمــی، یــان خەریکــی شــتێکی دیکــە بــێ، 
بــە مانــای هــەر کارە و لــە کاتــی خــۆی. هەڵبەتــە 
پەنــد و ئیدیۆمــی دیکەیــش هــەن کــە ئــەم تابلــۆی 
بــازی بێریانەیــان بەرجەســتە کــردووە، بــەڵام کات و 
ســەلیقەی دەوێ و دەبــێ بگەڕێینــەوە ســەر نووســراو 
و بەرهەمەکانــی پێشــوو، بــۆ ئــەوەی نموونــەی لــێ 

وەربگرینــەوە.

فەرهەنگ غەفوور

ـــی  ـــردووەو ســـەرەڕای بچووك ـــەری ك ـــە كاری هون ـــە دەرەوەی وڵات دەســـتی ب ـــری ل ـــەر جزی دلب
تەمەنـــی توانیـــی لـــەو كارانـــەی پێشكەشـــی كـــردوون ســـەركەوتن بەدەســـت بهێنێـــت، دلبـــەر 
جزیـــری بـــە ســـەركەوتوویی توانیـــی فۆلكلـــۆر و نوێگەرایـــی لـــە كارەكانـــی تێكـــەڵ بـــكات.
ســـەبارەت بـــە دوورکەوتنـــی و بـــاو نەکردنـــەوەی بەرهەمـــی نـــوێ : لـــە ئێســـتادا مـــن ناتوانـــم 
بەرهەمێـــك بـــاو بكەمـــەوە و بـــاوەڕ ناكـــەم هیـــچ هونەرمەندێكـــی دیكـــەش بتوانێـــت ئەمـــە 
كارە بـــكات ئەگـــەر بیەوێـــت ئەلبوومێـــك باوبكاتـــەوە، مـــن كار دەكـــەم پەیـــدا كردنـــی بژێـــوی 
ژیانیـــش لـــە ئەوروپـــا ئاســـان نییـــە، ئەگـــەر بمـــەوێ ئەلبوومێـــك بـــاو بكەمـــەوە پێویســـتە 
ــكەش  ــوان پێشـ ــی جـ ــم كارێكـ ــا بتوانـ ــەم تـ ــدوو بكـ ــۆم مانـ ــەم و خـ ــاڵێك كار بكـ ــد سـ چەنـ
ــە  ــی دیکـ ــەی هونەرمەندانـ ــداوە وەک زۆربـ ــش بڕیارمـ ــە منیـ ــەم، بۆیـ ــاوەر بكـ ــە جەمـ بـ
کارەکانـــم بـــە شـــێوەی ســـنگڵ بـــاو بکەمـــەو و پێموایـــە بـــە هـــۆی ئـــەم بارودۆخـــەوە 

باشـــترین هـــۆکارە بـــۆ ئـــەوەی هونەرمەنـــد لـــە جەمـــاوەر و هەوادارنـــی دوور نەکەوێتـــەو.
ســـەبارەت بـــە دواییـــن کاری خۆیشـــی دەڵـــێ: گۆرانییەکـــم بـــە دۆیتـــو لەگـــەڵ 
هونەرمەنـــد عـــەزی وەیســـی ئامـــادە کـــردووە و تۆمارمـــان کـــردووە وێنـــە گرتنـــی 
گۆرانییەكـــە لـــە ئەڵمانیـــا تـــەواو بـــووەو ئێســـتا لـــە قۆناخـــی مۆنتاژکردندایـــە، 
بڕیاریشـــە بەمزووانـــە بەشـــێوازی ڤیدیۆکلیـــپ بـــاوی دەکەینـــەوە ئەمـــەش 
ــەم،  ــی تۆماردەکـ ــز وەیسـ ــد عەزیـ ــەڵ هونەرمەنـ ــارە دوێتێـــک لەگـ یەکەمجـ

هیـــوادارم بـــە دڵـــی هەمـــوو هەوادارانـــم بێـــت«.

دلبەر و عەزیز 
لە کارێکی هاوبەشدا

ئەســـتێرەی  هینـــدی  دادگایەكـــی 
بـــۆ  بـــە زیندانـــی كـــردن  بۆڵیـــۆدی 
ماوەی 5 ســـاڵا ســـزا دا ئەمەش بەهۆی 
ئاســـكی  دوو  مۆڵەتـــی  بـــێ  كوشـــتنی 
ـــە  ـــراوە ل ـــە ئاســـكی رەش ناس ـــە ب ـــەن ك دەگم
ســـاڵی 1998 لـــە شـــوێنێكی پارێـــزراو كـــە 
كوشـــتنی ئاژەڵـــی تێـــدا قەدەغەیەلـــە هەمـــان 
كاتـــدا دادوەر بـــە راهاتـــوو لەســـەر ئەنجامدانـــی 
تـــاوان وەســـفی كـــرد، و چـــوار كەســـی دیكـــە كـــە 

ــران. ــازاد كـ ــوون ئـ ــان بـ ــەلمان خـ ــەڵ سـ لەگـ
ســـەلمان خـــان لـــە لای خۆیـــەوە رایگەیانـــد كـــە تەقـــەی 
ـــد كەیســـێك  ـــە چەن ـــردووە و پێشـــتریش ل ـــەو دوو ئاســـكە نەك ل
هاوشـــێوە بـــێ تـــاوان دەرچـــووە، چونكـــە لـــە مـــاوەی ســـاڵانی 
1998و 2006 و 2007 بـــە هەمـــان شـــێوە تۆمەتبـــار كـــراوە و 
مـــاوەی نزیكـــەی بیســـت رۆژی لـــە بەندیخانـــە بەســـەر بـــردووە، بـــەڵام 
دواتـــر ئـــازاد كـــراوە، هەرچەنـــدە بـــە زیندانـــی كـــردن بـــۆ مـــاوەی ســـاڵێك 
تـــا پێنـــج ســـاڵ ســـزا درابـــوو، بـــەڵام دواتـــر بڕیـــاری بـــێ تاوانیـــی 
ـــەوان ئاســـكەكانیان نەكوشـــتووە،  ـــد كـــە ئ دەرچـــووە. ئەوەشـــی راگەیان
بەڵكـــو لـــە برســـان مردبـــوون دواتـــر ســـەگەكان خواردبوویـــان، بـــەڵام 
28 كـــەس لـــە گوندنیشـــنانی نزیـــك رووداوەكـــە شـــایەدی ئەوەیـــان دا 
ـــووە، ئەمـــەش هەڵوێســـتی ســـەلمان  ـــە ب ـــە دەنگـــی تەق ـــان ل كـــە گوێی

خـــان لاوازتـــر دەكات.
ئاســـكی رەش جۆرێكـــی دەگمەنـــە و هەڕەشـــەی لـــە ناوچوونـــی 
لەســـەرە و بەپێـــی یاســـای پاراســـتنی ژیانـــی وشـــكانی هینـــدی 
ـــرۆز  ـــە ئاژەڵێكـــی پی ـــەكان ب ـــە هیندیی ـــێك ل ـــەلای بەش ـــزرێ ول دەپارێ
ــە  ــەو كۆمەڵـ ــەر ئـ ــینۆی و هـ ــی بیشـ ــی كۆمەڵـ ــت بەتایبەتـ دادەنرێـ
بـــووە هـــۆكاری وروژاندنـــی ئـــەم بابەتـــە و داوای ســـزادانی ســـەلمان 
ــدا بـــێ ئومێدیـــی  ــان كاتـ ــە هەمـ ــرد، لـ ــان دەكـ ــان و هاوڕێكانیـ خـ
خـــۆی دەربـــڕی لـــە ئـــازاد كردنـــی ئـــەو كەســـانەی لەگـــەڵ ســـەلمان 

خـــان بـــوون.

بزانن 
توم كروز چی 

رەتكردۆتەوە
تـــوم كـــروزی ئەســـتێرەی هۆڵیـــۆد بـــەوە ناســـراوە كـــە لـــە 
ـــە  ـــە بەشـــداری دەكات ك ـــەو ئەكتەران ـــی لەگـــەڵ ئ فیلمەكان
پێشـــتر رۆڵیـــان بـــە یەكـــەوە نەبینیبێت،ئەنابیـــل والیـــس ئـــەو 
 )The Mummy( خانمـــە ئەكتـــەرە بـــووە كـــە لـــە فیلمـــی
لەگـــەڵ تـــوم بەشـــداریی كـــرد. فیلمەكـــە ســـەركەوتنێكی بەرچـــاوی 

بەدەســـتهێنا لـــە هەمـــوو روویەكـــەوە.
ــی  ــل نهێنییەكـ ــەی )Conan(،ئەنابیـ ــوەی بەرنامـ ــە چوارچێـ ــە لـ ــەم دواییـ بـ

ـــەرە  ـــە ئەكت ـــەم خانم ـــرد، ئ ـــەدا ئاشـــكرا ك ـــەی فیلمەك ـــە میان ـــروز ل ـــارەی ك ســـەیری دەرب
رایگەیانـــد لـــە كاتـــی تۆمـــار كردنـــی یەكێـــك لـــە دیمەنـــە رۆمانســـییەكاندا كـــروز رازی 
ـــۆ مـــن، مـــن  ـــوو ب ـــارەوە ئەنابیـــل وتی:رۆژێكـــی زۆر ناخـــۆش ب ـــەم ب ـــكات، ل ـــوو ماچـــی ب نەب
چاوەڕێـــی ئـــەوەم دەكـــرد كـــە كـــروز ماچـــم بـــكات بـــۆ ئـــەوەی بـــە هـــاوڕێ و منداڵەكانـــی 
خۆمـــی بڵێـــم، بـــەڵام كاتێـــك گەیشـــتە شـــوێنی وێنەگرتـــن لـــە بـــەردەم 900 كـــەس بـــە راشـــكاوی 
پێـــی وتـــم: مـــن نامـــەوێ ئـــەم دیمەنـــەی ماچەكـــەی تێدایـــە وێنـــە بگریـــن بـــێ ئـــەوەی هۆكارەكـــەی 

ـــكات. ئاشـــكرا ب
ـــارەی  ـــی دەرب ـــن وت ـــە شـــوێنی وێنەگرت ـــك هات ـــوو، چونكـــە كاتێ ـــی: زۆرم لا ســـەیر ب ـــر وت ـــل زیات ئەنابی
ـــی  ـــە دیمەن ـــارەزوم ل ـــن ئ ـــی: م ـــەس وت ـــەردەم 900 ك ـــە ب ـــكاوانە ل ـــەم، راش ـــە قســـەت لەگـــەڵ بك ماچەك
ـــوو، چونكـــە  ـــن زۆر ناخـــۆش ب ـــۆ م ـــەش ب ـــن، ئەم ـــار ناكەی ـــە تۆم ـــەو دیمەن ـــە ئ ـــە بۆی ـــە نیی ـــاچ كردنەك م
مـــن ســـیناریۆكەم خوێندبـــۆوە و زۆریـــش حـــەزم دەكـــرد ئـــەم دیمەنـــە لـــە فیلمەكـــەدا هەبێـــت، بـــەڵام ئـــەو رازی 
نەبـــوو منیـــش باســـم لەگەڵـــی نەكـــرد، هـــەر لەســـەر داخـــوازی تـــوم كـــروز ئـــەو دیمەنـــە لابـــردرا هەرچەنـــدە لـــە 

ـــوو. ـــۆی ئامـــادە كردب ـــە باشـــی خۆمـــان ب ـــش ب ـــوو، مـــن و دەرهێنەری ســـیناریۆی فیلمەكـــەدا هەب

